
GOUVENE CUOMO RANN OMAJ A PONPYE NEW YORK KI MOURI NAN SEVIS YO

Li Deklare Jounen Apresyasyon Ponpye yo ak Semen Prevansyon Dife a an Loné
Ponpye Ewoyik New York yo

Jodi a, Gouvéné Andrew M. Cuomo te anonse yo pral ajoute 23 non nan Moniman
Komemoratif Ponpye Eta New York ki Mouri Nan Sévis yo (New York State Fallen
Firefighters Memorial) ki nan Empire State Plaza pou onore memwa ak ewoyis gason
ak fanm brav ki te pédi lavi yo pandan yo t ap konbat dife nan ane ki sot pase la.

"Ponpye New York yo riske lavi yo chak jou, epi anpil nan yo te fe sakrifis iltim lan
pandan yo t ap kouri anve danje pou yo ka pwoteje kominote y ap sevi yo", Gouveneé
Cuomo te deklare. "Jounen Apresyasyon Ponpye yo onore eritaj fanm ak gason
vanyan sa Yo ki te sakrifye lavi yo pou yo pwoteje moun nan eta sa yo epi ede asire y
ap toujou sonje yo."

“Moniman Komemoratif Ponpye ki Mouri Nan Sévis yo onore gason ak fanm ki te
afwonte danje ou pa ka imajine epi ki te reponn ak kouraj enkwayab", Gouvéne
Adjwen Kathy Hochul te deklare. “Ane sa a, n ap ajoute 23 non nan moniman sa a,
pami yo non 10 ponpye ke blesi ak maladi te pote ale apre travay yo te fé apre
evenman 11/9 lan. Chak nan istwa yo se yon testaman ki montre ewoyis ki fé pati lavi
kotidyen moun ki reponn apél e ki mete inifom yo. Nou onore bravou yo, epi bravou ak
sakrifis fanmi yo ak pwoch yo fe."

Ou kapab jwenn moun yo ajoute sou mi an ane sa a anliy isit |a.

Lé yo konte non sila yo ajoute nan moniman komemoratif la jodi a, kounye a Moniman
Komemoratif Ponpye ki Mouri nan Sevis yo onore 2,575 moun ki te péedi lavi yo nan
egzesis fonksyon yo. Moniman Komemoratif Ponpye ki Mouri nan Sévis yo, ke yo te
dedike an 1998 la, onore memwa ak bravou ponpye New York ki mouri han sevis yo
nan moniman komemoratif la chak ane. Moniman komemoratif la rann omaj a plis pase
100,000 ponpye Eta New York aktif ki mete lavi yo an danje chak jou onon sekirite
piblik.

Nan seremoni jodi a, Gouvéne a te pibliye de (2) pwoklamasyon pou onore ponpye
karyé ak ponpye volonte eta a yo, pou make Madi 8 Oktob 2019 la kom Jounen
Apresyasyon Ponpye yo epi semén 6-12 Oktob 2019 la kom Semén Prevansyon Dife.
Chak jou, Biwo Prevansyon ak Kontwol Dife (Office of Fire Prevention and Control) Eta
New York la ap travay an patenarya ak depatman sevis ponpye lokal yo, 6ganizasyon
sevis kont ensandi yo, distri lekol yo, gwoup sivik yo, ak Asosyasyon Nasyonal pou
Pwoteksyon Kont Ensandi a (National Fire Protection Association) pou yo bay
enfomasyon ak ofri pwogram sou enpotans sansibilizasyon pwoteksyon kont ensandi.



http://www.dhses.ny.gov/ofpc/memorial/documents/2019-fact-sheet.pdf
https://www.governor.ny.gov/sites/governor.ny.gov/files/atoms/files/Firefighter_Appreciation_Day_2019.pdf
https://www.governor.ny.gov/sites/governor.ny.gov/files/atoms/files/Firefighter_Appreciation_Day_2019.pdf
https://www.governor.ny.gov/sites/governor.ny.gov/files/atoms/files/Fire_Prevention_Week2019.pdf

An 2018, depatman sevis ponpye toupatou nan eta a yo te reponn a apepre 1,591,572
ensidan — anviwon 4,360 ensidan chak jou, 182 ensidan alé, epi apepre 3.03 ensidan
chak minit.

Komise Depatman Sekirite Enterye ak Sevis ljans Eta New York la (New York
State Homeland Security and Emergency), Patrick A. Murphy te deklare, "Jodi a,
nou ap onore memwa 23 nanm brav ki te bay lavi yo pandan yo t ap eseye rann
kominote nou yo vin tounen yon kote ki pi sekirite. Pandan nou kanpe ansanm ak
pwoch yo ki andey, ann pa janm bliye kouraj ak sakrifis ewo sa yo te fé a epi itilize yo
kom egzanp ke, nou menm antanke Nouyoke, dwe eseye rive swiv".

Administrate Ponpye Eta New York la, Francis Nerney, te deklare: "Fanm ak gason
nan Biwo Prevansyon ak Kontwol Dife Eta New York la yo ap kenbe kolég ponpye
parey yo, zanmi ak fanmi ponpye y ap onore ane sa yo nan lapriyé ak nan panse yo.
Ann onore yo ak tout sila ki te ale avan nou yo, pou nou ka rekonet ak remésye yo pou
kouraj yo, ak sakrifis yo te fe".

Lide Majorite Sena a, Andrea Stewart-Cousins te deklare, "Ponpye New York yo
montre devouman dezenterese fas a danje, kote y ap riske lavi yo pou yo pwoteje
konpatriyot Nouyoké yo. Fanm ak gason brav sa yo se vre ewo, epi nou dwe onore ak
sonje ponpye sa Yo ki te fé sakrifis iltim yo pou bravou yo ak devouman yo. Nou dwe
ponpye ki mouri nan sévis yo yon gwo dét ak gratitid, epi nou dwe pran poz pou n
apresye ak reflechi sou fason sevis yo te rann kay nou yo, kominote nou yo, ak eta nou
an pi an sekirite".

John J. Flanagan, ki se Lidé Minorite Sena a, te deklare, "Pandan jounen solanél sa
a, nou ap ajoute 23 non nan Mi Moniman Komemoratif Ponpye ki Mouri Nan Sévis yo
pou make sakrifis iltim yo te fé a. Pandan n ap rann omaj a yo, n ap sonje anpil milye
fanm ak gason vanyan ki reprezante kounye a nan mi sa a, epi nou salye plis pase
180,000 ponpye k ap pwoteje lavi sitwayen konpatriyot yo toupatou nan eta a. Ansanm
ak kolég mwen yo nan Sena a, m ap ofri kondoleyans sensé mwen pou tout fanmi
moun dezenterese sa yo. Eta New York beni paske nou gen fanm ak gason
pwofesyoneél, vanyan, ak devwe konsa, epi n ap toujou rekonesan pou sevis yo ak pou
sipo fanmi yo".

Prezidan Asanble a, Carl Heastie te deklare, "Moun vanyan sa yo n ap onore jodi a
yo te reponn a yon vokasyon nob epi nan konsa, yo te fé sakrifis iltim lan. Lé |6t moun
kouri lwen danje, yo menm yo te kouri anveé danje a. Yo te bay lavi yo pandan yo t ap
pwoteje zanmi ak pwoch nou yo, epi nou p ap ka janm remésye yo ase. Nou swete
moniman komemoratif sakre sa a ak sevis jodi a reflete angajman nou pran pou n
prezeve eritaj yo".

Brian M. Kolb, ki se Lidé Minorite Asanble a, te deklare, "23 nanm brav sa yo nou
rekonet jodi a se prév ke ewo sa yo reyel. Ponpye dezenterese New York yo te mete
lavi 16t moun avan lavi pa yo, epi sa pwofesyonel vanyan sa yo te fé pou kominote yo,
pou vwazen yo san mezi. Sakrifis moun enkwayab sa yo te fé a pral grave nan istwa
pou toutan. A tout moun nou te pédi yo, ansanm ak sila ki kontinye sévi eta a nou an



avek devouman inebranlab yo, mwen ofri nou sense remesiman; epi a fanmi ak pwoch
moun ki mouri yo, mwen di hou sensé kondoleyans".

Prezidan Asosyasyon Ponpye an Chef Eta New York yo (New York State
Association of Fire Chiefs), Julius Leone, te deklare, “Nou reyini la a pou n onore ak
sonje fre ak se nou yo ki te sakrifye vi yo pandan y ap pwoteje kominote yo. Lé nou
onore yo jodi a, nou swete pwoch yo ak fanmi yo ki nan sevis ponpye yo ap jwenn kek
rekonfo. Aksyon ewoyis yo se yon testaman ki montre devouman ak bravou yo anve
sevis ponpye a. Fré ak se sa yo pral rete nan ke nou pou toutan”.

Steven Klein, Prezidan Asosyasyon Ponpye Eta New York la (Firemen’s
Association of the State of New York) te deklare, "Jodia n ap rann omaj a sila yo ki
te pedi lavi yo pandan y ap fe travay yo, anpil nan yo te mouri akoz maladi ke sevis yo
te lakoz. Li enpotan anpil pou nou kontinye jwenn mwayen pou n pi byen pwoteje tet
nou kont koz maladi enkapasitan sa yo. N ap di fanmi moun sa yo nou pédi yo, nou p
ap janm bliye sakrifis pwoch nou yo te fé a. Non y ap ajoute sou mi an yo pral asire ke
moun sonje sakrifis yo te fé a pou toutan”.

Samuel Fresina, Prezidan Asosyasyon Ponpye Pwofesyonel Eta New York la
(NYS Professional Fire Fighters Association), te deklare, "Onon Asosyasyon
Ponpye Pwofesyonel Eta New York la, n ap onore memwa fré ak sé nou yo ki mouri
pandan yo t ap sevi tout Nouyoke yo. Nou p ap janm bliye bravou ak sakrifis yo te fé
nan egzesis fonksyon yo. Y ap kontinye viv nan ke nou pou toutan".

